
Seduta tat-2 ta' Novembru, 2011

Citazzjoni Numru. 609/2011

C FENECH CLARKE TYRES LIMITED (C-29471)
Vs

AWTORITA’ TA’ MALTA GHALL-AMBJENT U L-
IPPJANAR

[I-Qorti:

Dan huwa provvediment dwar talba maghmula mill-
Awtorita’ ta’ Malta dwar I-Ambjent u I-Ippjanar b’rikors
taghha tal-11 ta’ Ottubru, 2011*, biex il-Qorti tordna n-
notifika tar-Rikors Mahluf lilha wara li tordna I-bdil tal-
‘okkju” tal-kawza b’mod Ii isimha jkun jidher kif imissu
jkun;

! Pagg. 11 — 3 tal-process

Rat id-degriet taghha tal-5 ta’ Ottubru, 2011;

Rat it-Twegiba mressqa mill-kumpannija attri¢i fil-31 ta’
Ottubru, 2011, ghat-talba maghmula fir-rikors;

Tqis li I-kwestjoni kollha nhalget minhabba li saret notifika
tal-atti tar-Rikors Mahluf u I|-Awviz tas-Smigh tal-kawza
mressga mill-kumpannija attri¢i fl-24 ta’ Gunju, 2011, izda
minkejja li dik in-notifika, ma ddahhlet |-ebda Twegiba
mahlufa fiz-zmien tal-ghoxrin jum Ii trid il-ligi;

Tqis li, fl-ewwel smigh tal-kawza, fil-5 ta’ Ottubru, 2011,
deher rapprezentant tal-Awtorita’ ta’ Malta dwar |I-Ambjent
u l|-lppjanar, mghejjun mill-avukat taghha, u gibed I-
attenzjoni tal-Qorti li I-isem taghha kif muri fl-“okkju” tal-
kawza kien maghmul hazin u b’dan il-mod ma gietx
imharrka sewwa u ghalhekk langas beda jghaddi z-zmien
li fih imissha tressaq it-Twegiba mahlufa taghha;

Tqis li I-isem xieraq tal-Awtorita’ skond il-ligi huwa dak ta’
Awtorita’ ta’ Malta dwar I-Ambjent u I-Ippjanar?, filwaqt i
isem il-parti mharrka fl-atti ta’ din il-kawza huwa Awtorita’
ta’ Malta Ghall-Ambjent u I-Ippjanar;

Tqis li ghalkemm mad-daqqga ta’ ghajn I-kwestjoni kollha
ddur ma’ dik li tidher bhala I-kontumacja tal-Awtorita’ f'din
il-kawza, |-istess Awtorita’ tishaq fuq is-siwi tan-notifika u
mhux fuq il-jedd li tissana I-kontumacja, li huma zewg
hwejjed procedurali li jingharfu minn xulxin;

Tqis li, madankollu, kemm mic-¢irkostanzi mfissra mill-
kumpannija attri¢i fil-premessi tar-Rikors Mahluf taghha u
kif ukoll mit-talbiet maghmula, dan ma jistax ma jirreferix
ghal dik I-Awtorita’ — li llum kulhadd, fit-tajjeb u fil-hazin,
jafha bhala I-MEPA — ghaliex talbiet bhal dawk jistghu
jsiru kontra dik I|-Awtorita’ biss u hija dik [-Awtorita’
wahedha li tista’ tirribatti (jekk jidhrilha) talbiet bhal dawk.
Minkejja li “mharrka hazin”, |-Awtorita’ dehret (permezz
tar-rapprezentant taghha) fl-ewwel smigh u sahansitra
deher mieghu Il-avukat tal-istess Awtorita’;

2 Art. 6(1) tal-Kap 504. Hekk ukoll kien I-isem taghha taht id-dispozizzjonijiet tal-artt 2 u 3(1) tal-Kap
356

Tqis li d-decizjonijiet imsemmija mill-Awtorita’ rikorrenti ma
tantx huma ta’ fejda ghat-talba taghha f'dan il-waqt tal-
kawza ghaliex kollha jirreferu ghal cirkostanzi fejn I-izball
jew l-isem hazin tal-parti mharrka jew intimata hargu wara
li kien hemm pronunzjament (sentenza jew degriet) li bih
inghalqet il-vertenza. Fil-kaz tal-lum, il-kawza ghadha fl-
istadju tal-bikri fejn ghadu qgieghed jitgies jekk inghalgqitx il-
fazi tal-procedura bil-miktub. L-argument tan-nuqqas ta’
notifika tajba jfisser li jkun ghad hemm kwestjoni dwar jekk
dik I-ewwel fazi tal-kawza kienx tassew inghalaq;

Tqis ukoll li langas is-suggeriment tal-Awtorita’ rikorrenti
dwar [l-artikolu 175(3) tal-Kapitolu 12 tal-Ligijiet ta’ Malta
ma jista’ jghodd biex jaghti s-setgha lill-Qorti li tiehu
inizzjativa minn rajha u tordna I-bidliet fl-atti kif suggerit, u
dan ghaliex dak is-sub-in¢iz jitkellem dwar “zball
gudizzjarju jew amministrativ’. [lI-Qorti ma jidhrilhiex i
zball fl-isem ta’ parti fil-kawza huwa zball dudizzjarju jew
amministrativ (sakemm ma jkunx jidher, per ezempiju, fuq
il-lista pubblikata tal-kawzi jew fuq [-Avviz tas-Smigh,
liema dokumenti huma frott hidma tal-uffi¢jali tar-Registru
tal-Qorti), ladarba l-att gudizzjarju jithejja minn u fuq
responsabbilta’ tal-parti li tressqu;

Tgis madankollu li, lil hinn mil-fattispec¢i akkademici li din
ic-Cirkostanza @gib maghha, jkun xierag u gust li, fl-
interess tal-partijiet infushom, tara li I-kawza titmexxa 'l
quddiem sewwa u mhux tant it-theddida li, kulma jkun sar,
jew ma jkunx jiswa jew isir kontra persuna li ma tezistix.
|¢-Cirkostanza wahedha, kif tghid il-kumpannija attri¢i fit-
Twegiba taghha, li I-Awtorita’ mharrka gharfet Ii I-atti kienu
mahsuba ghaliha, ma jbiddilx il-fatt Ii jekk kemm-il darba
huwa minnu Ii l-isem tajjeb moghti mil-ligi lill-istess
Awtorita’ m’huwiex dak imnizzel mill-kumpannija attrici fir-
Rikors Manhluf taghha, fxi waqt jew iehor kienet sejra
tintalab il-bidla ta’ dak l-isem biex jigi kif ghandu jkun;

Tqis li ladarba I-Awtorita’ rikorrenti tqis lilha nnifisha bhala
I-parti li kontra taghha I-kumpannija attrici fethet din il-
kawza u ladarba fkull kaz (anke kieku ressqget Twegiba
mahlufa fiz-zmien xieraq b’“eccezzjoni” li fiha tigbed I-

attenzjoni tal-Qorti dwar kif imissu jinkiteb I-isem xieraq
taghha, bhalma jsir ta’ spiss fkawzi ohrajn) kienet se’ tkun
il-kumpannija attri¢i nnifisha li x’aktarx titlob il-bidla tal-
isem tal-parti mharrka, din il-Qorti tqgis ir-rikors tal-istess
Awtorita’ bhala talba tal-parti taht I-artikolu 175(1) tal-
Kodi¢i tal-Organizzazzjoni u Procedura Civili (li jitkellem
fuq “talba ta’ wahda mill-partjiet”) u taghti I-provvediment
taghha fir-rigward;

Tqis li bdil bhal dan ma huwa bl-ebda mod se’ jbiddel is-
sustanza tal-azzjoni mibdija mill-kumpannija attrici;

Tqis li meta tintlaga’ talba ta’ xi parti biex isir tibdil fatt
gudizzjarju jew jiddahal att gudizzjarju minfloku, hija
procedura li dak l-att kif hekk mibdul jew l-att |i jithalla
jiddahhal minfloku jerga’ jinhareg ghan-notifika bhallikieku
kien ged jitressaq ghall-ewwel darba;

Tqgis li I-kumpannija attri¢i la irribattiet u langas aderiet
mat-talba tal-Awtorita’ rikorrenti u jidher i halliet fidejn il-
Qorti biex tipprovdi kif jidhrilha xieraq;

Ghal dawn ir-ragunijiet, il-Qorti gieghda tipprovdi dwar it-
talba tal-Awtorita’ rikorrenti billi:

Tilga’ t-talba tal-Awtorita’ rikorrenti billi, ghall-finijiet tal-
artikolu 175(1) tal-Kapitolu 12 tal-Ligijiet ta’ Malta, tordna li
I-kelma “Ghall-" fl-isem tal-parti mharrka fl-“okkju” tal-
kawza, titnehha u tidhol minflokha “dwar”;

Tordna li din il-bidla tkun riflessa fl-atti tal-kawza kull fejn
mehtieg, u kif ukoll fl-Avviz tas-Smigh u I-listi li jitwahhlu
mal-awla kull meta I-kawza tissejjah; u

Tordna I-Awtorita’ rikorrenti mharrka titgies li lagghet in-

notifika tal-atti tar-Rikors Mahluf kif issa mibdula b’sehh
millum.

< Sentenza In Parte >

